საერთაშორისო ურთიერთობებისა და აპარატის საქმისწარმოების სამმართველოს 2018 წლისა და 2019 წლის 6 თვის საქმიანობის მოკლე ანგარიში
საერთაშორისო ურთიერთობებისა და აპარატის საქმისწარმოების სამმართველო ახორციელებს სამინისტროს პოლიტიკის მიმართულებებით საერთაშორისო ურთიერთობის კოორდინაციას საერთაშორისო და დონორ ორგანიზაციებთან, დიპლომატიურ კორპუსთან, შესაბამის სახელმწიფო უწყებებთან  (საგარეო საქმეთა სამინისტრო, მთავრობის ადმინისტრაცია და სხვ.), საკანონმდებლო ორგანოსთან, სახალხო დამცველის აპარატთან და სხვა ადგილობრივ თუ უცხო ქვეყნის სახელმწიფო/კერძო ორგანიზაციებთან.
საანგარიშო პერიოდში, დარგობრივ დეპარტამენტებთან კოორდინაციით, სამმართველოს მიერ მომზადდა სხვადასხვა სამთავრობო უწყების/მთავრობის ადმინისტრაციის მიერ ინიცირებულ სტრატეგიასა და სამოქმედო გეგმაში გასათვალისწინებელი წინადადებები ასევე, სამოქმედო გეგმების შესრულების ანგარიშები:

· ადამიანის უფლებების დაცვის სამთავრობო სამოქმედო გეგმის (2016-2017 წლებისთვის) შესრულების 2017 წლის ანგარიში;
· საქართველოს მაღალმთიანი დასახლებების განვითარების სტრატეგია 2018-2023; 2018 წლის აქტივობების შესრულების ანგარიში და 2019 წელს დაგეგმილი პროგრამების, პროექტებისა და ღონისძიებების შესახებ ინფორმაცია;
· საქართველოს სამთავრობო პროგრამის (,,თავისუფლება, სწრაფი განვითარება, კეთილდღეობა“) 2017/2018 წლის ღონისძიებების შესრულების ანგარიში;
· „2016 წელს საქართველოში ადამიანის უფლებათა და თავისუფლებათა დაცვის მდგომარეობის შესახებ“ საქართველოს სახალხო დამცველის ანგარიშის თაობაზე საქართველოს პარლამენტის 2017 წლის 30 ივნისის №1181-IIს დადგენილებით გაცემული რეკომენდაციების შესრულების ანგარიში;
· „2017 წელს საქართველოში ადამიანის უფლებათა და თავისუფლებათა დაცვის მდგომარეობის შესახებ“ საქართველოს სახალხო დამცველის ანგარიშის თაობაზე“ საქართველოს პარლამენტის 2018 წლის 19 ივლისის N3148-რს დადგენილებით საქართველოს მთავრობის მიმართ გაცემული რეკომენდაციების შესრულების ანგარიში;
· გაეროს მდგრადი განვითარების მიზნებით გათვალისწინებული 2018 წლის ღონისძიებების შესრულების ანგარიში;
· ,,საქართველოს სოფლის განვითარების 2017-2020 წლების სტრატეგიის 2017 წლის სამოქმედო გეგმის შესრულების მონიტორინგის ანგარიში;
· საქართველოს სოფლის განვითარების 2017-2020 წლების სტრატეგიის 2018-2020 წლების სამოქმედო გეგმის 2018 წლის 6 თვის შესრულების ანგარიში;
· „სამოქალაქო თანასწორობისა და ინტეგრაციის სახელმწიფო სტრატეგიისა და 2015-2020 წწ. სამოქმედო გეგმის“ ფარგლებში 2017-2018 წწ სამოქმედო გეგმა;
· ,სამოქალაქო თანასწორობისა და ინტეგრაციის სახელმწიფო სტრატეგია 2015-2020 წწ. სამოქმედო გეგმის’’ 6 თვისა და წლიური შესრულების ანგარიში;
· 2015-2017 წლებში პანკისის ხეობაში განხორციელებული საქმიანობის, 2018 წლის სამოქმედო გეგმის შესრულების ანგარიში და 2019-2020 წლებში პანკისის ხეობაში დაგეგმილი ღონისძიებების შესახებ ინფორმაცია
· „საქართველოს 2018-2021 წლების რეგიონული განვითარების პროგრამის“ სამოქმედო გეგმის მიხედვით აქტივობები და მონიტორინგის გეგმა;
· დეცენტრალიზაციის 2019-2025 წლების სტრატეგიის პროექტი;
· გამყოფი ხაზის მიმდებარე სოფლებში სამინისტროს კომპეტენციის ფარგლებში 2018 წელს განხორციელებული ღონისძიებების ანგარიში;
· საქართველოს 2019-2022 წლების საგარეო პოლიტიკის სტრატეგიის პროექტი;
· „საქართველოს სახელმწიფო ახალგაზრდული პოლიტიკის განვითარების (2015-2020 წწ) სამოქმედო გეგმის შესრულების ანგარიში;
· მთის განვითარების ეროვნული საბჭოს 2018 წლის ანგარიში.
· კრიტიკული ინფრასტრუქტურის დაცვის სფეროში რეფორმის განხორციელებისთვის შინაგან საქმეთა სამინისტროს მიერ დაგეგმილი სტრატეგიიისა და სამუშაო გეგმის შემუშავების მიზნით, მომზადდა კრიტიკულად მნიშვნელოვანი ინფრასტრუქტურის ნუსხა და მათი საფრთხეების შეფასების ფორმა.
მოთხოვნისამებრ, სამთავრობო უწყებების ორგანიზებით დაგეგმილ სამუშაო შეხვედრებსა და სამოქმედო გეგმების განხორციელების მიზნით შექმნილ სამუშაო ჯგუფებსა და კომისიებში წარდგენილ იქნა სამინისტროს ხელმძღვანელ პირთა და თანამშრომელთა კანდიდატურები.

ევროინტეგრაციის მიმართულებით, დარგობრივ დეპარტამენტებთან კოორდინაციით მომზადდა შემდეგი დოკუმენტები: 
· „ერთის მხრივ, საქართველოსა და მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებისა და საქართველოსა და ევროკავშირს შორის ასოცირების დღის წესრიგის განხორციელების 2017 წლის ეროვნული სამოქმედო გეგმის“ შესრულების წლიურ ანგარიში;
· „ერთის მხრივ, საქართველოსა და მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებისა და საქართველოსა და ევროკავშირს შორის ასოცირების დღის წესრიგის განხორციელების 2018 წლის ეროვნული სამოქმედო გეგმის“ პროექტი;
· „ერთის მხრივ, საქართველოსა და მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებისა და საქართველოსა და ევროკავშირს შორის ასოცირების დღის წესრიგის განხორციელების 2018 წლის ეროვნული სამოქმედო გეგმის“ 6 თვისა შესრულების ანგარიში;
· „ერთის მხრივ, საქართველოსა და მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებისა და საქართველოსა და ევროკავშირს შორის ასოცირების დღის წესრიგის განხორციელების 2019 წლის ეროვნული სამოქმედო გეგმის“ პროექტი;
· „ერთის მხრივ, საქართველოსა და მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებისა და საქართველოსა და ევროკავშირს შორის ასოცირების დღის წესრიგის განხორციელების“ 2020-2021 წლების საშუალოვადიანი სამოქმედო გეგმის პროექტი; 
· ასოცირების შეთანხმების ღრმა და ყოვლისმომცველი თავისუფალი სავაჭრო სივრცის შესახებ შეთანხმების (DCFTA) განხორციელების 2019 წლის ეროვნული სამოქმედო გეგმის პროექტი;
· „ევროკავშირსა და ნატოში გაწევრიანების კომუნიკაციის შესახებ საქართველოს მთავრობის 2017-2020 წლების სტრატეგიის“ 2018 წლის სამოქმედო გეგმის პროექტი; 2018 წლის გეგმის შესრულების ანგარიში; 2019 წლის სამოქმედო გეგმის პროექტი;
· საქართველოს ევროკავშირში ინტეგრაციის საგზაო რუკა.
სამმართველოს მიერ საანგარიშო პერიოდში განხილულ იქნა სამინისტროს მიერ დასადები საერთაშორისო შეთანხმებების/მემორანდუმების პროექტები, დარგობრივ დეპარტამენტებთან კოორდინაციით მომზადდა დასკვნა (მათ. შორის: შეთანხმების ფურცელი, განმარტებითი ბარათი) შემდგომი შიდასახელმწიფოებრივი პროცედურების განხორციელების მიზნით (ჯამში: 11).
სამმართველოს მიერ, საანგარიშო პერიოდში ასევე განხილულ იქნა საგარეო საქმეთა სამინისტროს მიერ წარმოდგენილი საერთაშორისო მთავრობათაშორისი შეთანხმებები/ხელშეკრულებები და სამინისტროს კომპეტენციას მიკუთვნებულ საკითხებზე მომზადდა დასკვნა შესაბამის დარგობრივ დეპარტამენტებთან კოორდინაციით (ჯამში: 21).

სამმართველოს მიერ, საანგარიშო პერიოდში ასევე განხილულ იქნა საგარეო საქმეთა სამინისტროს მიერ წარმოდგენილი საერთაშორისო მთავრობათაშორისი შეთანხმებები/ხელშეკრულებები და სამინისტროს კომპეტენციას მიკუთვნებულ საკითხებზე მომზადდა დასკვნა შესაბამის დარგობრივ დეპარტამენტებთან კოორდინაციით.
საგარეო საქმეთა სამინისტროს დავალების თანახმად განხორციელდა რუმინეთის, სომხეთის, დიდი ბრიტანეთის, თურქმენეთის, ყაზახეთისა და ჩინეთის ქვეყნებთან გაფორმებული ხელშეკრულებების/შეთანხმებების ბაზის ინვენტარიზაცია.  
საგარეო საქმეთა სამინისტროს ინფორმირების მიზნით, დარგობრივ დეპარტამენტებთან კოორდინაციით მომზადდა საერთაშორისო ორგანიზაციებისთვის  წარსადგენი ანგარიშები, ასევე, ინფორმაცია ადამიანის უფლებათა საბჭოს რეზოლუციებითა და კითხვარებით გათვალისწინებული ღონისძიებების შესრულების თაობაზე (ჯამში: 35 დოკუმენტი). 
საანგარიშო პერიოდში სამმართველოს მიერ, შესაბამის დეპარტამენტებთან და სსიპ-ებთან კოორდინაციით მომზადდა ანგარიში შემდეგი კონვენციებით აღებული ვალდებულებების შესრულებასთან დაკავშირებით:
· „ქალთა მიმართ დისკრიმინაციის ყველა ფორმის აღმოფხვრის შესახებ“ კონვენციის შესრულების შესახებ მე–6 პერიოდული ანგარიში;
· განხორციელდა შესაბამისი პროცედურები „ევროპის ფარმაკოპეის შემუშავების კონვენციაზე“ მიერთების მიზნით.
საგრანტო პროექტების განხორციელების კოორდინაცია:

სამმართველოს აქტიური მუშაობით, როგორც სამინისტროს დარგობრივ დეპარტამენტებთან, ასევე სამთავრობო უწყებებთან და ჩინეთის საელჩოსთან, 2018 წლის 1 ნოემბერს გაფორმდა  „საქართველოს მთავრობასა და ჩინეთის სახალხო რესპუბლიკის მთავრობას შორის საქართველოში ფსიქიკური ჯანმრთელობის რეფორმის მხარდაჭერის მიზნით ფსიქიატრიული დაწესებულებების ინფრასტრუქტურის გაუმჯობესების პროექტის განხორციელების შესახებ“ წერილების გაცვლის გზით შეთანხმება. 

ფარმაცევტული კომპანია "გილიადისთვის" წარდგენის მიზნით, ჯანმრთელობის დაცვის დეპარტამენტთან, დკსჯ ცენტრთან კოორდინაციით, C ჰეპატიტის ელიმინაციის პროგრამის  მიმდინარეობის თაობაზე ინგლისურ ენაზე მზადდება  ყოველთვიური ანგარიშები.

აგრეთვე, მოთხოვნის შესაბამისად, მომზადდა საგრანტო პროექტების მხარდასაჭერი წერილები

ჯანმრთელობისა და სოციალური პრობლემებით გამოწვეული არალეგალური მიგრაციის პრევენცია:

ჯანმრთელობისა და სოციალური პრობლემებით გამოწვეული არალეგალური მიგრაციის შემცირების მიზნით შესაბამისი ქვეყნის საკონსულოებიდან მიღებული კორესპონდენციის/საზღვარგარეთ მცხოვრები საქართველოს მოქალაქეების სამედიცინო ქეისების განხილვა და შესაბამის პოლიტიკის დეპარტამენტთან და სსიპ-ებთან კოორდინაციით მოთხოვნილი ინფორმაციის მიწოდება  - საანგარიშო პერიოდში მომზადდა საპასუხო წერილები 40 ქეისთან დაკავშირებით.

პოლიტიკური კონსულტაციები

საქართველოს მთავრობის მაღალი დონის თანამდებობის პირების საერთაშორისო ვიზიტის და უცხო ქვეყნების მაღალი თანამდებობის პირების საქართველოში ვიზიტის დროს ორმხრივ შეხვედრებზე განხილვის მიზნით, დარგობრივ დეპარტამენტებთან კოორდინაციით, სამმართველოს მიერ მომზადდა ინფორმაცია შემდეგ ქვეყნებთან: (იტალია, ლიეტუვა, ლატვია, ესტონეთი, თურქეთი, აშშ, აზერბაიჯანი, ბელარუსი, ფინეთი, რუმინეთი,  ავსტრია, კანადა, საფრანგეთი, ესპანეთი, ბელგია, იაპონია, გერმანია, ყაზახეთი, ისრაელი, ნორვეგია, დანია, ფინეთი, უკრაინა, პოლონეთი, ჩინეთი, ჩეხეთი, პორტუგალია) არსებული და დაგეგმილი თანამშრომლობის თაობაზე.
ჯანმრთელობის მსოფლიო ორგანიზაციასთან და სხვა საერთაშორისო/დონორ ორგანიზაციებთან თანამშრომლობის საკითხები: 
დეპარტამენტის უფროსი, რომელსაც სამინისტროს მიერ დაკისრებული აქვს ჯანმრთელობის მსოფლიო ორგანიზაციის ეროვნული საკონტაქტო პირის ფუნქცია-მოვალეობების შესრულება, უზრუნველყოფს სამინისტროსა და ჯანმრთელობის მსოფლიო ორგანიზაციის შორის გაფორმებული ორწლიანი (2018-2019) ხელშეკრულებით გათვალისწინებული პრიორიტეტული მიმართულებით გასატარებელი ღონისძიებების კოორდინაცია/ხელშეწყობას.

ჯანმრთელობის მსოფლიო ორგანიზაცია-ევროკავშირი-ლუქსემბურგის საყოველთაო ჯანმრთელობის პარტნიორობის ფარგლებში (The WHO-EU-LUX UHC Partnership (UHCP), ჯანმოს ევროპის რეგიონის ფინანსური და ტექნიკური მხარდაჭერით, მიმდინარეობს 3 წლიანი პროექტი, რომელიც ფოკუსირებულია შემდეგ აქტივობებზე:
· სტრატეგიული შესყიდვების დანერგვის გეგმის მომზადება და სოციალური მომსახურებისსააგენტოს შესაძლებლობების გაძლიერება; 
· ანაზღაურების დიაგნოზთან შეჭიდული ჯგუფების (DRG) მეთოდის დანერგვის ხელშეწყობა;
· პირველადი ჯანდაცვის სისტემაში პაციენტის მოძრაობის საუკეთესო პრაქტიკის დიზაინის შემუშავება და დანერგვის ხელშეწყობა.
აღნიშნული მიმართულებით სამმართველოს მიერ განხორციელდა დელეგაციების/ექსპერტთა მისიების საქართველოში ვიზიტების ორგანიზაციული საკითხების უზრუნველყოფა, მათ შორის დღის წესრიგის შედგენა, ორმხრივი შეხვედრების ორგანიზება, საჭიროების შემთხვევაში, გასვლითი ღონისძიებების დაგეგმვა, მათ შორის სამედიცინო დაწესებულებების მონახულება და სხვ.;

აგრეთვე, სამმართველო აქტიურად იყო ჩართული ჯანმრთელობისა და სოციალური დაცვის სფეროებში სექტორული თანამშრომლობის მიმართულებების იდენთიფიცირების, დახმარების პროექტების შემოთავაზებისა და ელ. ჯანდაცვასთან დაკავშირებული ტექნიკური საკითხების განხილვის მიზნით მსოფლიო ბანკის მისიის ვიზიტებთან დაკავშირებული ორგანიზაციული საკითხების უზრუნველყოფაში.

სამმართველოს მიერ მომზადდა ჯანმრთელობის მსოფლიო ორგანიზაციისა და სხვა საერთაშორისო ორგანიზაციების მიერ დაგეგმილ ღონისძიებებში, მათ შორის ელექტრონულ კონსულტაციებში, ასევე სამუშაო ჯგუფებში მონაწილეობის მიზნით კანდიდატურების წარდგინების წერილები; მოთხოვნისამებრ განხილულ იქნა რეზოლუციების პროექტები პოზიციის მიწოდების მიზნით.
მომზადდა თანხმობის წერილები ჯანმრთელობის მსოფლიო ორგანიზაციის მიერ   ღონისძიებებისა და მისიის ვიზიტების საქართველოში გამართვასთან დაკავშირებით.
სამმართველოს მიერ, დარგობრივ დეპარტამენტებთან კოორდინაციით მომზადდა უცხო ქვეყნებთან ეკონომიკური თანამშრომლობის  მთავრობათაშორისი  კომისიის სხდომის ოქმის პროექტებში გასათვალისწინებელი წინადადებები შესაბამისი პოლიტიკის სფეროებში, გასული სხდომის ოქმით გათვალისწინებული ღონისძიებების შესრულების ანგარიშები, ასევე, წარდგენილ იქნა კომისიის სხდომაში მონაწილე კანდიდატურები (ჯამში: 15 ეკომომიკური კომისია).  
საანგარიშო პერიოდში მინისტრის თავმჯდომარეობით შექმნილი საბჭოს სხდომებისა და თემატური ღონისძიებების გამართვის მიზნით მოწვევის წერილები დაეგზავნათ მთავრობისა და პარლამენტის წევრებს, საერთაშორისო ორგანიზაციებისა და დიპლომატიური კორპუსის წარმომადგენლებს.
საანგარიშო პერიოდში განხორციელდა მინისტრისა და მინისტრის მოადგილეების მონაწილეობით გამართული შემდეგი საერთაშორისო ღონისძიებების ორგანიზაციული (შეხვედრასთან დაკავშირებული დეტალების დაზუსტება, დღის წესრიგით გათვალისწინებული საკითხების შეთანხმება, მოხსენების/პრეზენტაციის მომზადების კოორდინაცია და სხვ.) უზრუნველყოფა:

საზღვარგარეთ მივლინებების, დიპლომატიური/სამსახურებრივი პასპორტებისა და ვიზის გაფორმებასთან, „საჭიროების წერილების“ გაცემასთან დაკავშირებული პროცედურები:
სამმართველომ უზრუნველყო სამინისტროს ხელმძღვანელი პირებისა და სამინისტროს ცენტრალური აპარატის  თანამშრომელთა საერთაშორისო მივლინებასთან დაკავშირებული პროცედურების განხორციელება, შესაბამისი მოხსენებითი ბარათის მომზადება და საჭიროების შემთხვევაში ვიზიტთან დაკავშირებული დეტალების (დაფინანსება და სხვ.) დაზუსტება;
მინისტრისა და მინისტრის მოადგილეების შემთხვევაში სამმართველო დამატებით უზრუნველყოფს სასტუმროსა და ავია-ბილეთების დაჯავშნას, საჭიროების შემთხვევაში სააპლიკაციო ფორმის შევსებას, მომწვევ მხარესთან კომუნიკაციას ვიზიტთან დაკავშირებული დეტალების დაზუსტების, ასევე, ორმხრივი შეხვედრების ჩანიშვნის მიზნით, შეხვედრებზე განსახილველი რეზოლუციის პროექტების განხილვას, მოხსენების/პრეზენტაციის მომზადების კოორდინაციას და სხვ.

- სამმართველომ უზრუნველყო სამინისტროს ხელმძღვანელ პირებზე, დეპარტამენტის უფროსებსა და სსიპ–ების უფროსებზე დიპლომატიური/სამსახურებრივი პასპორტების გაცემასა და გაუქმებასთან დაკავშირებული პროცედურების გატარება; 

 - სამედიცინო დაწესებულებებიდან, სამინისტროსა და მის სახელმწიფო კონტროლს დაქვემდებარებული საჯარო სამართლის იურიდიული პირებისგან მიღებული შუამდგომლობის საფუძველზე სამმართველოს უზრუნველყო ვიზის (ტაილანდი, კანადა, ირლანდია, აშშ და სხვ.) შუამდგომლობის წერილების მომზადება;
-  ცალკეულ შემთხვევებში პაციენტების ამერიკის შეერთებულ შტატებში მკურნალობის მიზნით აშშ ვიზის შუამდგომლობის წერილების მომზადება; 

- უმაღლესი სამედიცინო სასწავლებლების კურსდამთავრებულთა მომართვის თანახმად, აშშ-ში სხვადასხვა მიმართულებით რეზიდენტურის კურსის გავლის მიზნით J1 ვიზის  მისაღებად, ჯანმრთელობის დაცვის დეპარტამენტთან კოორდინაციით მომზადდა „საჭიროების წერილები“ 17 განმცხადებლის სახელზე;
საერთაშორისო კონფერენციების/სემინარებისა და დელეგაციების ვიზიტების ორგანიზება:

4 თებერვალი, 2019 – „თბილისი - კიბოსთან ბრძოლის ქალაქი“

სამმართველოს აქტიური მონაწილეობით, ფარმაცევტული კომპანია „როშის“ დაფინანსებითა და შესაბამისი უწყებების მხარდაჭერით ორგანიზებულ იქნა (დღის წესრიგის შედგენა, მონაწილეთა სიის შედგენა, მემორანდუმის ტექსტის განხილვა/კორექტირება) ღონისძიება 80 კაცზე, სასტუმრო „რედისონში“. ღონისძიების ფარგლებში საქართველოს ოკუპირებული ტერიტორიებიდან დევნილთა, შრომის ჯანმრთელობისა და სოციალური დაცვის სამინისტროს, თბილისის მერიას, საქართველოს პაციენტთა კავშირსა  და C/Can“City Cancer Challenge” ფონდს შორის გაფორმდა ურთიერთთანამშრომლობის მემორანდუმი, დედაქალაქის მოსახლეობისთვის კიბოს პრევენციასა და მკურნალობაზე უკეთესი წვდომის უზრუნველყოფის მიზნით. 
მაღალი დონის დელეგაციების ვიზიტები (მოწვევის წერილების დაგზავნა, ვიზიტის დღის წესრიგის შედგენა, საპროტოკოლო საქმიანობის უზრუნველყოფა (დახვედრა/გაცილება, გასვლითი ღონისძიებების ორგანიზება და სხვ)).
23-24 მაისი, 2019 -  აშშ დაავადებათა კონტროლისა და პრევენციის ცენტრების (CDC) დელეგაციის ვიზიტი, დირექტორის რობერტ რედფილდის ხელმძღვანელობით. 

(23 მაისს გაიმართა ორმხრივი შეხვედრა ბ-ნ დავით სერგეენკოსთან, ასევე, ჩატარდა  შეხვედრა C ჰეპატიტის ელიმინაციის პროგრამის მართვის კომისიის წევრებთან).
28-30 ნოემბერი, 2018 – C ჰეპატიტის ტექნიკურ მრჩეველთა ჯგუფის მე-4 შეხვედრა.
სამმართველოს მიერ ორგანიზებულ იქნა მინისტრთან/მინისტრის მოადგილეებთან გამართული შეხვედრები დიპლომატიური კორპუსის, საერთაშორისო ორგანიზაციებისა და უცხო ქვეყნის დელეგაციის წევრების მონაწილეობით და მომზადდა შეხვედრის ამსახველი ოქმები. 

ტაილანდის, თურქეთისა და იაპონიის საერთაშორისო თანამშრომლობის სააგენტოს/ მიერ ჯანდცვის მიმართულებით ორგანიზებულ სასაწავლო კურსებში მონაწილეობის მიზნით უწრუნველყოფილ იქნა კანდიდატურების იდენთიფიცირება შესაბამისი დეპარტამენტებთან და სსიპ-ებიდან და ნომინაციის წერილები, შევსებულ სააპლიკაციო ფორმებთან ერთად წარდგენილ იქნა საგარეო საქმეთა სამინისტროში.
სამმართველოს მიერ საანგარიშო პერიოდში ასევე მომზადდა მოწვევის წერილები სხვადასხვა ქვეყნის მინისტრებისა და საერთაშორისო ორგანიზაციების ხელმძღვანელების სახელზე საქართველოში ვიზიტის/ორმხრივი თანამშრომლობის თაობაზე; უცხო ქვეყნის ჯანდაცვის მინისტრად დანიშვნასთან დაკავშირებით მისალოცი წერილები; სადეპუტატო შეკითხვებზე ინფორმაცია, სახალხო დამცველის აპარატიდან და საქართველოს ცენტრალური საარჩევნო კომისიიდან მიღებულ კორესპონდენციაზე პასუხები და სხვ.
